
Сабақтың тақырыбы: Маған ұнайтын университет.
Сабақтың мақсаты:  
Білімділік: Еліміздегі жоғары оқу орындары туралы  ақпараттық ұғымын қалыптастыру. Лексикалық тақырып аясында хабарландыру және оның түрлері  мен ерекшкліктері туралы мағлұмат беру
Дамытушылық: оқушыны түсетін оқу орны , сүйікті мамандығы туралы ойын толық жеткізе білуге баулу, ойлау, сөйлеу, есте сақтау  қабілеттерін дамыту, тақырып бойынша сөздік қорын молайту.
Тәрбиелік: өзара сыйластыққа, қазақша сөйлеу арқылы патриоттыққа тәрбиелеу.
Сабақтың түрі: Білімді жүйелеу сабағы.
Жетістік критерийлері:                                                                                      Оқушының төменгі жетістігі: еліміздегі жоғарғы оқу орындары туралы ақпарат береді, оны өзгелерге таныстыра алады.
Оқушының орташа жетістігі: өз сөзімен жоғары оқу орындарының ерекшеліктері туралы айтады.
Оқушының жоғарғы жетістігі: тақырып аясында сыныптастарымен жоғарғы оқу орындары жайлы диалог құрады, диалогтасады.
Негізгі түсініктер: Қазақстандағы белгілі университеттер,халықаралық стандартқа сай, гранттар ұтып алу, жолдама, жоғарғы оқу орны, Әл-Фараби атындағы Қазақ ұлттық университеті, Абай атындағы Қазақ ұлттық педагогикалық университеті, Қ.Сатпаев атындағы Қазақ ұлттық университеті, Гумилев атындағы Ұлттық Еуразиялық университеті, Назарбаев университеті.
Сабақтың көрнекілігі: интерактивті тақта, слайдтар, ұлы адамдардың сөздері, презентация.
Оқыту әдістері: түсіндіру, сөздікпен жұмыс, сұрақ – жауап, пікірталас, сергіту сәті, диалог, синквейн әдісі, жеке, жұппен, топпен жұмыс.
Пәнаралық байланыс:  орыс тілі, қазақ әдебиеті, география.
Дереккөздері: оқулық, дидактикалық материалдар.
Сабақтың барысы:
 І.Ұйымдастыру кезеңі
Сәлеметсіздер ме балалар! Бүгінгі сабағымыз ерекше жағдайда өтеді, өйткені бізге құрметті қонақтар келіп отыр! Сондықтан сендер- барлық күштерінді жинап, өз білімдерінді көрсетуге тырысыңдар.
Психологиялық ахуал туғызу: (2 мин) Оқушылар бір –біріне жақсы тілектер айтады.                                                                                                                                       Үй жұмысын тексеру.( 5 минут) Балалар, үйге қандай тапсырма берілген еді?   15 бет, № 2  хабарламаны қазақ тіліне аудару, 5 заманауи мамандықтардың атауларын жазып келу.
Үй тапсырмасын тексеріп болған соң                                                                                                Ой шақыру:(3 мин) сұрақтар қоямын
–  Балалар, мектепте қандай білім аласыңдар? (орта)
–  Мамандық алу үшін қандай оқу орындарында оқу керек? (колледж, университет, академия)
–  Колледжде қандай білім алады? (орта арнаулы)
– Университет пен академияда қандай білім алады? (жоғары)
- Жоғары білімді біз қайда аламыз? (университетте)  дұрыс.
Бүгінгі сабағымыздың тақырыбы: «Маған ұнайтын университет»                                                                                                                        Сабағымыздың мақсаты: осы тақырып бойынша еліміздегі жоғары оқу орындары туралы  ақпарат алып, өздеріңнің түсетін оқу орындарың туралы  әңгімелеп, диалог құрайсыңдар, сөздік қорымызды молайта отырып, өз ойларыңды қазақ тілінде жеткізе білу. Сабақ барысында бір біріңді тыңдай білу, өзара сыйластық болсын.
Жазылым (дәптерлеріңді ашып бүгінгі күнді, тақырыпты жазыңдар)
- Балалар, тақтадағы  үлы адамдардың сөздерін көшіріп жазыңдар, оқып мағынасын ауызша айтыңдар. (5 мин)
1-ші топ      «Қазір бой жарастыратын заман емес,
                     Ой жарастыратын заман»               Н. Ә. Назарбаев
2-ші топ « Мамандықты дұрыс таңдау – өмір жолының сәттілігінің негізі».
                                                                            Э.Ф.Зеер (ғалым)
3-ші топ  “Күшіне сенген адам ғана мақсатына жете алады”                                   
                                                                                 Н. Ә. Назарбаев.
- Жақсы, бұл сөздердің бүгінгі тақырыпқа қатысы бар ма?
 ІІ. Жаңа сабақ. ( енді сөздік дәптерлеріңе жаңа сөздерді жазыңдар)
Жаңа сөздермен жұмыс (5 мин)
Жоғары оқу орны – высшее учебное заведение
Қазақстандағы белгілі университеттер -  известные университеты Казахстана
Халықаралық стандартқа сай – соответствуют международному стандарту
Жолдама – путевка
Гранттар ұтып алу – выиграть гранты 
Жан – жақты білім  - всестороннее  образование 
Көп салалы – многопрофильный 
Әл – Фараби атындағы ҚазҰҰ(Қазақ ұлттық университеті)
Абай атындағы ҚазҰПУ (Қазақ ұлттық педагогикалық университеті)
Қ.Сәтпаев атындағы ҚазҰТУ (Қазақ ұлттық техникалық университеті)
Хабарландыру - обьявление
Жаңа сөздерді бекіту (хормен қайталайық)
Жаңа сөздерді сөздіктеріңе жазып алыңдар 
Презентация:  Қазақстанның белгілі жоғары оқу орындары (3 мин)
                                   Мәтінмен жұмыс 17 бет, №4  (10 мин)                                                          Мәтінді оқы. Мәтінге тақырып қой. Не себепті бүл тақырыпты қойғаныңды түсіндір. 
І- топ:    1 абзац, оқу, аудару, 2 сұрақ құрастыру
ІІ- топ:  2 абзац оқу, аудару, 2 сұрақ құрастыру
ІІІ- топ: 3 абзац оқу, аудару, 2 сұрақ құрастыру
Тапсырманы жақсы орындадыңдар, тамаша.
Тақырыбымыз Маған ұнайтын университет болғандықтан, кім қай университетке түсетіні туралы айтып берсе (10 мин)
Иван сен қай университетке түсесің? Қандай факультетке?
Григорий сен қай университетке барасың?
Саша сен қай оқу орнына түсесің? Қандай мамандыққа?
( оқушылардың жауаптары)                                                                                                  Мира, Саша С, Дарья өздері түсетін оқу орындары туралы Презентация дайындап, қазақша айтып берді.
Жақсы, тамаша айтып көрсеттіңдер. Рахмет.
                                        Сергіту сәті.( 2 мин)
Қазір сендерге мамандықтардың кейбір ерекше мінездемелерін ұсынамын, ал сендер берілген мінездемеге сәйкес келетін мамандықты атайсыңдар.
[bookmark: _GoBack]Ең жасыл————(эколог, бақташы, орманшы, гүл өсіруші)                                          Ең тәтті——————(аспаз, кондитер)                                                                              Ең ақшалы—————(банк қызметкері, экономист)                                                     Ең күлкілі——————-(клоун, әзілкеш)                                                             Ең жауапты —————– (сот, бухгалтер)                                                                          Ең салмақты——————- (мұғалім, заңгер)                                                                           Ең қарым-қатынасы күшті——- (бизнесмен, кәсіпкер)
ІІІ. Жаңа сабақты бекіту.( 3 мин)
 
        Заманауи мамандықтардың  анықтамасын оқып, атаңдар:
 
1. Мен бейне және дыбыс жазу маманымын. Жарнама  идеяларын ойлап, қысқа бейне хабарламалар жасаймын. Менің мамандығым қалай аталады? (клипмейкер)
2.  Суретке жан бітірушімін. Бұл қандай мамандық? (аниматор)
3.  Көрмедегі және дүкендердегі заттарды тартымды етіп орналастыра білетін маманмын. Сөрелердің және олардың бөлшектерінің дизайнын жасап, көрме кешендерін әрлендіремін. Сонымен менің мамандығым қалай аталады деп ойлайсыңдар? (витражист)
4.  Мен түстердің ұтымды қолданудың маманымын. Менің мамандығым қалай аталады? (колорист)
5. Түрлі мерекелік іс-шараларды ұйымдастырушымын. Бізді белгілі бір өнер адамының агенті деуге де болады. Менің мамандығым аса бір қабілетті, ізденімпаздықты, тапқырлықты қажет етеді. Бұл қандай мамандық деп ойлайсыңдар? (продюсер)
2.Сабағымызды қорытындылау үшін біз                                                                                      IV. Үй тапсырмасы: «Менің болашақ мамандығым» тақырыбына эссе жазып келу .
1. V. Бағалау. Қол шапалақтау арқылы қандай топ қалай жұмыс істегенін көрсетейік.
1-ші топ; 2-ші топ; 3-ші топ. Рақмет, барлықтарың  жақсы жұмыс істедіңдер.
1. VI. Рефлексия. (3 мин)
Менің сабақта алған әсерім. (балалар стикерлеріне жазып оқиды, тақтадағы ағашқа іледі) 
“Отанның болашағы, мемлекеттің келешегі жастардың қолында, яғни сендердің қолыңда, сондықтан олардың өрісті ойы, өркенді  ісі, табанды тіршілігі тек біліммен ұштасқан біліктің арқасында биік белестерге жетеді” деген Н. Ә. Назарбаевтың сөзімен бүгінгі ашық сабағымызды аяқтағым келеді.

